
SIRIA 

 

Habe cuasi 15 años estié en Siria e m'inamoré d'o país e d'a suya chen. Pocas veces n'a 

mía vida en un mundo tan lueñes m'hebe sentiu como en casa, país de convivencia, de 

chen educada e comunicativa, hospitalaria, d'una elegancia d'esprito que encara hue, 

pasau o tiempo, contina viva. Dende que empecipió a guerra perdié contacto con os 

amigos e hue siento lo suyo recuerdo como una bala direita cuentra o corazón. Os 

quince días pasaus en Palmira/Tadmor fuoron días tan ricos que i escribié cuasi tot lo 

poemario E Zaga o mar o desierto. As ruinas, as chens e Adib en son responsable. En 

iste momento tot lo que yera goyo se torna tormento, doloroso tormento d'o que nunca 

més he de recuperar. Palmira/Tadmor en mans d'os fanaticos d'EI....o monstruo que 

naxió acubillau per Occidén, que hue hiprocritamén se "rasga las vestiduras· Calo un 

poema escrito n'as ruinas de Palmira e fotos d'aquela maravilla e d'Adib, que me 

dispertó lo corazón que creyebe adormiu. 

 

PA ADIB 

 

UN ESCLATIU D'OLIVERAS E PALMA L'OASIS 

 

dillá o templo de Bel o cardo maximo lo teatro 

crebando lo fondo l'orgüello de l'alcazaba 

zaguer sospiro intemporal de Palmira ya Tadmor cuasi 

n'a buega difusa que trestalla en dos l'horizón 

Miro una uembra protectora pa pensar-te 

en meta d'iste mar de fuego 

e caye sobre yo en abrazo reparador 

como toba mansa plevia d'agüerro 

lo tuyo cuerpo que quiero esmachinar 

chitau en meyo d'o desierto espullau libre 

como lo més poliu espiellismo an que tot ye posible 

 

23 de mayo de 2015. Ánchel Conte 

.... 

UN ESTALLIDO DE OLIVOS Y PALMA EL OASIS / más allá el templo de Bel el 

cardo máximo el teatro/ rompiendo el fondo el orgullo de la alcazaba /último suspiro 

intemporal de Palmira ya Tadmor / casi en el límite que divide en dos el horizonte / 

Busco una sombra protectora para pensarte / en mitad de este mar de fuego / y cae sobre 

mí en abrazo reparador / como mansa lluvia de otoño / tu cuerpo que quiero imaginar / 

tumbado en medio del desierto desnudo libre / como el más hermoso espejismo donde 

todo es posible 



 



 

 

 


